
GOUVÈNÈ CUOMO ANONSE KE LIRR PRAL RETABLI SÈVIS KONPLÈ YO ATAN 

POU ORÈ ANBOUTEYE YO LENDI APRÈMIDI 
 

Ekip MTA ak LIRR yo Ap Travay Rapidman Pou Repare Wout Yo epi Fè 
Enspeksyon ki Nesesè yo 

 
 
Gouvènè Andrew M. Cuomo te anonse jodi a ke Long Island Rail Road (LIRR) pral 
rekòmanse ak sèvis orè anbouteye konplè yo apremidi an nan liy Ronkonkoma, Port 
Jefferson ak Oyster Bay. Sèvis nan liy sa yo te entèwonpi an apre derayman an nan lès 
New Hyde Park nan Samdi swa.  
“Yo te rann posib retablisman konplè sèvis yo pou orè anbouteye Lendi swa yo gras a 
jefò pèmanan ekip MTA ak LIRR yo,” se sa Gouvènè Cuomo te deklare. “Mwen 
remèsye tout anplwaye yo ki te travay rapidman pou retabli sèvis tren yo pou ke 
vwayajè yo kapab rann yo kote yo bezwen ale yon fason ki alafwa pi fasil epi pi efikas 
posib.”  
Ekip yo t’ap travay san kanpe depi derayman tren an nan Samdi swa, an premye yo te 
itilize yon gri pou remete tren ki te deraye a sou ray epi fè li deplase lwen soti nan zòn 
nan. Yo te repare tou wout ki andomaje yo epi fè enspeksyon ki nesesè yo, epi fè tès yo 
pou asire ke toulède wout yo sekirize pou vwayaj tren yo.  
Bò anviwon 4:15 a.m., travayè yo te retabli yonn nan de wout nan Liy Prensipal yo atan 
pou orè anbouteye Lendi maten an, ki te pèmèt yon repriz limite, sèvis tren nan 
direksyon ki chaje yo. Sèvis nan direksyon lès yo te rekòmanse a 9:15 a.m.  
Nan Lendi a 9:45 a.m., yo te rale soti dènye konpatiman nan tren ki deraye an deyò nan 
zòn lan. Travayè yo te pase tan an depi lè sa nan enspekte dezyèm wout la, nan fè 
reparasyon final yo, epi nan kondwi tès tren yo pou asire ke wout la sekirize.  
Travayè yo te konsantre atansyon yo jodi a sou reparasyon yon segman wout konplèks 
epi ki ankonbran ki mezire 25 pye, ki tou pre yon pwen chajman ki te andomaje pandan 
derayman an. An reyalite, apre orè anbouteye a fin pase, travayè yo pral retounen nan 
zòn nan pou fè reparasyon pèmanan adisyonèl yo ki pral pèmèt tren yo elimine 
limitasyon vitès yo, epi pèmèt tren yo kouri ak vitès maksimòm abityèl yo atravè zòn sa.  
Dènye Enfòmasyon sou Sèvis yo Disponib 
 
LIRR ap ekzòte kliyan li yo ki itilize twa liy ki afekte yo pou chache enfòmasyon sou eta 
transpò yo ak opsyon ki genyen yo pou Lendi maten anvan yo met kò yo deyò. LIRR 
pral kenbe kilyan yo okouran apati mwayen sa yo:  

 MTA.info. Onglè tren ki nan bwat “Kondisyon Sèvis” (Service Status) sou 
bò goch nan www.MTA.info a li se toujou yon sous definitif pou jwenn 

http://www.mta.info/


dènye enfòmasyon sou kondisyon pou chak liy yo, ke yo mete ajou chak 
minit. An plis, kliyan yo ka vizite www.mta.info/lirr pou yo kapab wè anons 
sèvis espesyal yo anwo nan mitan paj la.  

 Dènye enfòmasyon pa kourye elektwonik, ak mesaj tèks. Yo ekzòte 
kliyan yo pou yo vizite MyMTAAlerts.com pou kapab enskri pou resevwa 
avètisman yo. Pou evite resevwa mesaj yo pa vle yo, yon itilizatè kapab 
adapte mesaj yo nan seksyon espesifik, ak nan moman espesifik pandan 
jounen an yo.  

 @LIRR sou Twitter. Itilizatè Twitter yo kapab swiv @LIRR pou kapab 
resevwa dènye enfòmasyon menm jan yo sou kourye elektwonik ak 
avètisman mesaj tèks yo, yo rakousi yo pou yo adapte fòma Twitter a.  

 LIRR Train Time™. Kliyan ki itilize aplikasyon LIRR Train Time™ yo pral 
wè dènye kondisyon yo chak minit pou chak tren k’ap vini nan chak 
estasyon. Kòm prekosyon, tren ki kòmanse trajè yo atan ka eksperimante 
reta sou wout yo.  

 Repòtaj nouvèl medya yo. Yo ekzòte kliyan LIRR yo pou yo koute 
nouvèl enfòmasyon sou trafik ak sikilasyon yo pliske wout ray yo pral 
kenbe medya yo enfòme pandan plis nouvèl enfòmasyon ap vin disponib. 

